
КӨБЕЮ – тірі ағзалардың ең маңызды сипаттарының бірі. Барлық гүлді өсімдіктер тұқым арқылы көбейеді. Гүлдегеннен кейін гүлдің орнында, жеміс пайда болады, оның ішінен тұқым шығады. Тұқым сыртынан қабықпен қапталған , ол оны құрғап кету мен зақымданудан қорғайды. Тұқым қабығынан кейін қосжарнақтыларда ұрық пайда болады, ол екі жарнақтан және ұрықты қабық, сабақ, бүршіктен тұрады. Кейбір өсімдіктердің мысалы: бидайдың жарнағы біреу ,сондықтан ондай өсімдіктерді даражарнақты деп атайды. Бұл гүлді өсімдіктерді екі класқа бөлудің бір белгісі: даражарнақты және қосжарнақты болуында. Жарнақтардың ішінде ұрықтың өсуіне қажетті қоректік заттар бар.

Өсімдік өмір сәні, табиғат көркі, дәрі-дәрмек. Олар біздің бөлмемізді тек әдемі етіп көрік бере қоймай, бөлменің, үйдің ауасын тазартады. Бізге қуаныш сыйлайды, көңіліміз көтеріңкі болады. Олардың көптеген түрлері бар.
Бөлме өсімдігін күту ережелері:
1. Гүлдердің жапырақтарының шаңын сулы мақтамен сүртеді.
1. Жапырақтары ұсақ өсімдіктерді су шашатын ыдыспен бүркеп-шашып жуамыз.
1. Суды жапырақтарына тигізбей топырағына құяды.
1. Топырағын қопсытып отырады.
«Қызыл кітап» - бұл қауіп-қатер дабылы.Түрдің бұл кітапқа енгізілуі, оған ерекше көңіл бөлу керек екендігін білдіреді. Арнайы қорғау шаралары қажет, әйтпесе, түрдің мүлдем жойылып кетуі мүмкін.

